
Kako to iskustva psihologa u praksi najbolje pokazuju, sadržaj testova vremenom postaje poznat te stoga postoji stalna potreba za razvojem novih testova inteligencije. Test neverbalne inteligencije D25 predstavlja inovaciju u oblasti psihometrije. Cilj je utvrditi psihometrijske karakteristike testa a na osnovu određivanja valjanosti i pouzdanosti testa i sačiniti orjentacione norme za upotrebu istoga. Test D-25 ne spada u red invazivnih psiholoških metoda testiranja neverbalne inteligencije jer je lagan za apliciranje i predstavlja elegantan i relativno brz postupak za ispitivanje inteligencije.  

Da bi se odredila pouzdanost testa rađeno je istraživanje na oko 1200 uzoraka i korištena je metoda test retest kao i metoda alternativnih formi obzirom da se radi o testu brzine. Test D-25 posjeduje zadovoljavajući nivo pouzdanosti. Kriterijska odnosno prediktivna valjanost testa D-25 je slaba i određena je na osnovu korelacije sa školskim uspjehom. Konstruktivna odnosno konvergentna i diskriminativna valjanost je zadovoljena na osnovu korelacije sa nizom drugih standardnih testova koji mjere neverbalnu inteligenciju i ona spada u visoku. Istraživanje je pokazalo zadovoljavajući stepen pouzdanosti između paralelnih formi testa domino D25, table A i table B i između testa retesta na istom testu. Dalje test D25 pokazuje visok stepen korelacija sa ostalim standardnim psihološkim testovima koji mjere neverbalnu inteligenciju uz pomoć kojih je provjerena i validnost testa.

